
 
Pou Piblikasyon Imedya: o1/06/2023  GOUVÈNÈ KATHY HOCHUL 

 
 

GOUVÈNÈ HOCHUL MAKE PREMYE ANIVERSÈ MAKÈ SÈKS "X" SOU DOKIMAN 
IDANTIFICATION YO DISPONIB POU NOUYÒKÈ YO  

  
Nan premye ane a, prèske 2,500 moun te chwazi makè sèks ki pa binè  

  
Makè sèks "X" la se youn nan plizyè fason Eta New York te elaji pwoteksyon pou 

moun ki transjan yo ak moun ki pa binè yo atravè eta a  
  
 
Pandan Mwa Fyète a ap kòmanse, Gouvènè Kathy Hochul ap make yon ane depi makè 
Sèks "X" la te vin disponib pou Nouyòkè yo sou dokiman idantite eta bay yo. Nan dat 27 
me 2022, Gouvènè Hochul te anonse Nouyòkè yo ta gen opsyon pou yo chwazi "X" 
kòm yon makè sèks sou pèmi kondui yo, pèmi aprantisaj yo, oswa kat idantite ki pa 
pèmi kondwi yo. Depi aplikasyon pwogram nan, 2,476 Nouyòkè deja chwazi yon 
opsyon sèks ki konfòm ak idantite yo.  
  
"Mwen tèlman fyè dèske nan ane ki sot pase a, plizyè milye Nouyòkè te resevwa 
dokiman ki konfime kiyès yo ye", Gouvènè Hochul te deklare. "Pandan eta atravè peyi 
a ap konsidere lejislasyon ki fèt pou atake ak demonize kominote LGBTQIA+ la, mwen 
vle Nouyòkè yo konnen ke mwen pran angajman pou kenbe eta nou an yon kote tout 
moun, kèlkeswa idantite seksyèl yo oswa ekspresyon seksyèl yo, kapab apateni ak 
pwospere."  
  
Komisè Depatman Veyikil ak Motè Eta New York la, Mark J.F. Schroeder, te 
deklare, "Youn nan moman mwen plis apresye depi moman pa mwen antanke Komisè 
a se jou mwen te remèt premye lisans ak idantite Sèks 'X' yo bay Nouyòkè yo. Li te fè 
moun ki te resevwa yo kontan anpil pou yo te kapab finalman gen dokiman idantite ki 
kòrèkteman reflete ki moun yo ye."  
  
Komisè Divizyon Dwa Moun Eta New York la, Maria L. Imperial, te deklare, "Eta 
New York se te bèso mouvman dwa LGBTQ+ la epi li kontinye ap montre wout la nan fè 
pwomosyon pou diyite ak egalite pou tout moun. Administrasyon sa a pral kontinye 
avanse dwa Nouyòkè transjan yo ak moun ki pa binè yo nan tout aspè nan lavi nan Eta 
nou an."  
  
Direktè Adjwen Divèsite nan Eta New York, Priya Nair, te deklare, "Antanke yon 
Nouyòkè ki pa binè, mwen fyè dèske m te mete ajou idantite mwen ke Eta New York 



bay ak yon makè sèks X, ansanm ak plizyè milye lòt Nouyòkè. Chak fwa mwen itilize 
pèmi kondui ki ajou mwen an nan lavi chak jou, li raple m ke mwen rekonesan pou m 
viv nan yon kote ki afime m pou moun mwen ye. Pandan lòt eta yo ap prezante 
lejislasyon ki rayisab ki sible moun transjan yo, li pi enpòtan pase avan pou New York 
kontinye avanse ekite pou kominote transjan yo, sila ki pa binè, ak ki pa konfòm nan 
sèks yo."  
  
Chanjman sa a te aplike dapre Lwa sou Rekonesans Sèks Eta a. Lejislasyon istorik sa 
bay plis pwoteksyon pou Nouyòkè trans-seksyèl ak non-binè yo atravè chanjman sa 
nan DMV epi nan rann li pi fasil pou popilasyon an chanje non yo, chanje deziyasyon 
seksyèl yo ak chanje sètifika nesans yo pou reflete idantite yo.  

  
Nan mwa out 2022, DMV te amelyore pwogram nan lè li te pèmèt Nouyòkè ki gen yon 
pèmi kondui, yon pèmi aprantisaj oswa yon dokiman idantite ki pa yon pèmi kondui pou 
chanje makè sèks sou dokiman idantite ki gen foto yo soti nan "M" oswa "F" pou vin "X" 
atravè yon senp tranzaksyon sou entènèt. Nouyòk yo ka ale sou sitwèb DMV a pou 
chanje makè sèks yo an "X", sa ki fè li pi rapid ak pi fasil pou jwenn yon dokimante 
idantite ki egzakteman reprezante moun yo ye a.  
  

Moun k ap aplike pou yon dokiman idantite ak foto Eta New York pou premye fwa gen 
opsyon pou yo chwazi "X" lè yo ranpli Aplikasyon pou Pèmi, Pèmi Kondui oswa Kat 
Idantite ki Pèmi Kondui (MV-44). Yo dwe vizite yon biwo DMV pou soumèt aplikasyon 
yo epi pou yo fè foto yo.  

  
Pou plis enfòmasyon sou DMV, vizite dmv.ny.gov, oswa swiv konvèsasyon sou DMV a 
anliy nan Facebook, Twitter ak Instagram.  

